
Fríggjadagur 26. juni 2015

sosialurin 72 21

Til minnis um 
Gunnleif Midjord, 

Lopra
f. 24. okt. 1951 – d. 18. juni 2015

Tað var ein shokkbylgja, sum rakti 
okkum øll, sum vóru í familju við 
Gunnleif, tá ið tað frættist, at hann 
var follin um og stutt seinni ikki 
var millum okkum meir. Tað var so 
fjart frá okkara hugaheimi, at ein so 
lívsglaður maður, fullur av lívsorku, 
so knappliga skuldi verða rivin burtur 
frá okkum, sum sóu upp til hansara 
á mangan hátt.

Gunnleif var nøkur ár yngri enn eg, 
báðir føddir á Økrum og slitu okkara 
barnaskógvar har, og eg minnist 
hann sum ein drong, ið ongantíð helt 
seg aftur, tá ið okkurt skuldi gerast, 
heldur var hann undangongumaður 
og eggjaði okkum til verka, og tað 
fylgdi honum á lívsleiðini.

Gunnleif var fyrst nøkur ár til 
sjós, m.a. við Columbus, Grunnabar 
og Akraborg, men síðan valdi hann 
at vera á landi, tí tá var hann eisini 
meira saman við familjuni, sum hann 
elskaði fram um alt.

Gunnleif fekk tíðliga áhuga fyri 

Lastbilum, og hevur tað yvaleyst 
verið tí, at pápi hansara, Rudolf 
Midjord á Økrum, hevði, sum ein 
av teimum fyrstu privatmonnum 
í Suðuroy, keypt sær ein lastbil at 
forvinna sær og familjuni inntøkur 
við.

Tá ið Gunnleif varð vorðin eldri, 
stovnaði hann sjálvur eina fyritøku 
saman við øðrum í familjuni og 
keypti nakrar dumparar (Stórar 
Lastbilar), sum hann og onnur í 
familjuni koyrdu dúgliga tilfar úr 
Sumbiartunnellini við, men hann 
tók eisini at sær aðrar uppgávur, tá ið 
tað lá fyri. Hann koyrdi eisini saman 
við tveimum elstu synum sínum í 
Norðoyatunnlinum, tá ið hon var 
í gerð. Seinni (tá ið tunnlarnir vóru 
liðugir) skifti hann onkran lastbilin 
út við kranabil og trailarar, og 
hevur soleiðis lagað sína vinnu eftir 
tørvinum hvørja ferð, og hann var 
ikki bangin fyri at satsa, um tað skuldi 
til, men so legði hann bara meira á seg 

sjálvan, fyri ikki at tapa nakað, tí hann 
var ikki nógv fyri at vera eftirbátur á 
nakran hátt. Afturat hesum krevjandi 
arbeiðsuppgávunum, koyrdi hann 
eisini taxakoyring og eitt tíðarskeið 
eisini busskoyring um náttina so 
unga fólkið kundi koma trygt heim 
aftaná dans í grannabygdunum. 
Hetta og mangt annað var eisini til 
at hann var nógv avhildin, ikki bara í 
Suðuroynni, men um alt Føroyaland, 
tí hann segði ongantíð nei, um eitt 
viðskiftafólk hevði brúk fyri hansara 
hjálp. Hansara motto var: »Tað gongur 
nokk, eg finni útav tí«, og tað gjørdi 
hann næstan altíð.

Eg havi nakrar ferðir verið saman 
við Gunnleif á kamping, har vit eru 
farnir ein gongutúr á økinum, men 
tað royndi ofta á mítt tol, tí hann 
kendi næstan annanhvønn mann 
og støðgaði upp at práta, men tá ið 
ein hugsar um hetta, so er tað soleiðis 
ein skal vera, støðga upp og geva sær 
tíð til onnur, at práta, koma at kenna 

hvønn annan, verða vinir og gleða 
hvønn annan.

Gunnleif og Jórun fingu nøkur 
og 40 ár saman. Tey fingu 4 børn, 
3 drongir og 1 gentu . Abbabørnini 
eru 7 í tali og langabbabarn er eitt. 
Hann var teimum ein stór gleði og 
góður stuðul, sum tey sóu upp til, so 
saknurin er stórur hjá teimum, men 

minnini viga nógv, og við Guðs hjálp 
og samanhaldi gongur lívið víðari. 
Guð veri við tykkum í stóru sorg 
tykkara.

Vinur mín! Ærað veri minnið um 
teg. Hvíl í friði í Guðs navni.

Vinur og skildmaður
Jákup Midjord

Leygardagin 1. august skulu
Silja Michalsen, Norðdepil,

og Alex Sivertsen, Klaksvík, giftast. 

Vígslan verður í Betesda kl. 13.00, og veitslan 
verður hildin í skúlanum á Fossánesi kl. 19.00

Tey, sum vilja gleða okkum við at vera til veitslu-
na, kunnu tilmelda seg við at ringja ella skriva til 

Silju, 263384, ella Alex, 752021, innan 1. juli.

Brúbleyp

Systkinabørnini Ásla Simonsen og Kjell Klein
fylla 70 ár, 29. juni og 10. juli.

Dagurin verður hildin í Skálanum 4. juli
frá kl. 13.00 ril kl. 18.00.

Tey, sum ynskja at koma til veistluna,
verða vinarliga biðin um at siga frá

á tel. 456076 / 756200
ella á t-post asla.jogvan@gmail.com

 ella kjell.klein@autlook.com
í seinasta lagi fríggjadagin 26. juni.

Tvinnanda
70 ára føðingardagur

L E I Ð A R I N

Tøkk
hjartans takk til tykkum øll sum gjørdu okkara Gullbrúd-

leypsdag 20. 02.
2015 so góðan og hugnaligan.

Takk til tykkum øll sum sungu fyri okkum um morgunin, 
takk til

Bygdarhúsið fyri fantastiskan mat og uppvarting.
Takk til okkara elskaðu børn, barnabørn og svigerbørn 

fyri alla hjálpina
til fyriskipan av veitsluni, vit kundu ikki verið tykkum fyri 

uttan.
Takk til tykkum øll sum komu við til brúdleypið og gled-

dust saman við
okkum á okkara stóra degi.

Gud vælsigni tykkum øll.

Mathea & Finnbjørn Hansen

            Tøkk
Hjartaliga takka vit øllum, sum á ymiskan hátt sýndu samkenslu, 
tá maður, pápi, verpápi og abbi okkara

Steingrímur Jónas Weihe
f. 3. august 1931 – d. 13. februar 2015

andaðist og varð jarðaður.

Tøkk til Hera Joensen, prest, fyri góð orð á Boðanes  heiminum 
og í Kirkjugarðskapellinum. Ein serstøk tøkk til tykkara í 
Strandar  lon, sum vóru um Steingrím ta tíð, hann var hjá 
tykkum.

Eisini takka vit starvsfólkunum á Boðanesheiminum og tykkum,  
sum hjálptu til í sambandi við jarðarferð og ervi, takk fyri 
blómur, kransar og peningagávur til Amnesty International.

Tøkk til tykkara, sum fylgdu Steingrími til hansara seinasta 
hvíldarstað.

Ásla
Tórálvur, Birita, Armgarð og Helgi

Gunn, Halla og Turið
Baldur

Tvinnanda 70 ára føðingardagar
Systkinabørnini Ásla Simonsen og Kjell Klein fylla 70 ár 29. juni og 10. 
juli. Dagurin verður hildin í Skálanum 4. juli frá kl. 13.00 til kl. 18.00. Tey, 
ið ynskja at koma til veitsluna, verða vinarliga biðin um at siga frá á tlf. 
456076 / 756200, ella við telduposti asla.jogvan@gmail.com ella kjell.klein@
outlook.com í seinasta lagi fríggjadagin 26. juni.

Sámal Toftanes 70 ár
Tað er við gleði, at eg bjóði vinum, 
kenningum og familju í mín 70 ára 
føðingardag. Dagurin verður hildin 
í Bátasavninum í Leirvík frá kl 17, 
sunnudagin 28.juni. Verið hjartaliga 
vælkomin øll somul :)

Heðin Ó. Jacobsen, 
Skopun, 60 ár
Hetta deiliga lívsstykki fyllir 60 
ár 6. juli, og tað fara vit sjálvandi 
at hátíðarhalda. Tað hevði glett 
okkum at sæð familju, vinir og 
kenningar til ein góðan bita í 
Samljóð í Skopun leygarkvøldið 4 
juli kl 19.00. Vinarliga sigið frá um 
tit koma áðrenn týsdagin 30. juni á 
tlf 274643 ella 277466.

Gullbrúdleyp
27. juni hava vit veriå gift í 50 ár. 
Dagurin verður hildin saman við 
familjuni.
Peddy og Karl

Gullbrúdleyp
13. juli eru 50 ár síðani vit gingu 
saman í hjúnalag. 18. juli verður 
dagurin hátíðarhildin á Føroya 
studentaskúla frá kl. 19. Tey, ið 
vilja halda dagin saman við okkum, 
verða vinarliga biðin um at siga frá 
á tlf. 315156 ella 215156 áðrenn 1. juli.
Elsa og Johnhard

90 ára føðingardagur
30. juni fyllur Kristina Simon­
sen, búsitandi í Tórshavn, 
90 ár. Í tí sambandi verður 
opið hús í kjallaranum í 
Adventista kirkjuni frá kl. 
16:00 - 20:00. Øll eru hjartaliga 
vælkomin at hátíðarhalda 
henda dag saman við 
Kristinu og familju hennara.

Gullbrúdleyp
Fríggjadagin 24. juli hava vit verið 
gift í 50 ár. Dagurin verður hildin 
25. juli í EB-húsinum frá kl. 12–18. 
Øll eru hjartaliga vælkomin.
Marin og Knud á Eiði

70 ára føðingardagur
28. juni fyllir Johan Thomsen, 
Johan hjá Oline, í Hvalba, 70 ár. 
Hann kann hittast á tlf. 20 15 54 18 
í Danmark.

80 ára føðingardagur
30. juni verður Olfert Debes, Oyri, 
80 ár. Dagurin verður hildin í Eydn­
uni frá kl. 16-21. Øll eru hjartaliga 
vælkomin. 


